
Inatsisartut Suleriaasianni § 36 naapertorlugu apeqquteqaat tunngavigalugu oqallinnissamik
imaattumik siunnersuuteqarpunga:

Kommunit akornanni aningaasaqarnikkut naligiissaarinerup sunik tunngaveqarluni
pisarnissaanik oqallinnissamut siunnersuut.
(Inatsisartunut ilaasortaq Kuupik Vandersee Kleist, Inuit Ataqatigiit)

Tunngavilersuut:

Kommunit akornanni aningaasaqarnikkut naligiissariiniarneq tupinnanngitsumik naalakker-
suinikkut aalassassutaallunilu aporaassutaavoq. Naak kikkut tamarmik naligiissaarisaria-
garnermut isumaqataagaluartut naligiissaariniarnermi periuserinegartut amerlasuunit, politi-
kerinit allanillu, isorinegarput.

Pissutsit taamaanneranni Nunatsinni Inatsisartut Kommunit akornanni aningaasaqgarnikkut
naligiissaarinerup sunik tunngaveqgarluni pisarnissaanik ogallinnissamut siunnersuuteqgar-
punga. Isumaqgarpunga Inatsisartut, nunamut tamarmut tunngasutigut ogartussaasuusut,
naligiissaarinermi suut tunngavigalugit agguaassisogartassanersoq isummersorfigisariaga-
raat.

Naligiissaarinerup ogimaagqatigiissakkamik naapertuilluartumillu periuseqariuni pinissaa ta-
manit oqaatiginegareerpoq, aammali naatsorsuinernik tutsuiginartunik tunngavissagan-
nginneq Naalakkersuisunit nalunaarutigineqgarluni. Tamakku tunngavigalugit Inatsisartut
ogimaaqatigiissaarinermi suut eqqgarsaatigineqassanersut, suut pingaartinneqgassanersut
minnerunngitsumillu suut siunertaassanersut tikkuussinissaat kissaatiginarpoq, Naalakker-
suisut suleriagginnerminni tunngavissarissaarneruniassammata.

Nunatsinnut tamarmut aningaasarsiornikut siuariartornissaq pingaarnertut siunertaasaria-
garpoq, aningaasarsiornerup siuariartorneratigut aatsaat tamatta agguaqgatigiissinnaasagut
annertusiartorsinnaammata. Paarlattuanik tamatta atugarliornerulernissatsinnik aqqutis-
siuussisoqgalerneranik ernumasoqgarpoq, ingerlalluartut ipisinnegaratarsinnaanerannik aarle-
risogarluni.

Aningaasanik aqutsineq pillugu Inuit Ataqatigiit kommunalbestyrelsini ilaasortaasa isummer-
suutaasa ilaat tassaapput:

” Kommunini Inuit Ataqgatigiit isumaqgarpugut naligiissaarinermi periutsip nalilersogqginnerani
naligiissaarinermi aningaasat sukannersunik tunaartalerlugit kommuninut tunniunneqar-
tarnissaat, taamaaliornikkut qulakkeerniarlugu innuttaasut akornanni naligiinnginnerup
nalimmatsikkiartuaarnissaa. Isumaqgarpuguttaaqg kommunit akornanni akileraarut assigiissoq
aammalu akissarsiaqgqortusiartorneq malillugu akileraariaaseq qaffakkiartortoq periarfissat
ilaattut misissorneqgartariagartut. Aaqgqiigallarnerup kingornatigut inuiaqatigiit pigisaannik
tamanit inuit akornanni sumiiffiillu akornanni naapertuilluartumik agguaassinissaq anguniar-
lugu innuttaasut amerlanerpaat peqgataatillugit oqallittogartariagarpoq.”

Qulaani tunngavilersuutit aallaavigalugit siunnersuutigaara Inatsisartut siunissami kommu-
nit akornanni naligiissarinermi najoqqutassat isummersorfigissagaat.

